
 

 

Piginnaatitaanerit ilaasa Søfartsstyrelsimut inissinneqarnissaat 

aamma naammagittaalliorsinnaaneq il.il. pillugit Kalaallit 

Nunaanut nalunaarut 

Umiarsuarni inuttat pillugit inatsisip Kalaallit Nunaannut atuutilersinneqarnissaa pillugu 

peqqussummi nr. 608-imi, 25. juni 2001-imeersumi, peqqussutikkut nr. 212-ikkut, 23. marts 

2005-imeersukkut aamma peqqussutikkut nr. 1029-ikkut, 4. juli 2023-imeersukkut 

allanngortinneqartumi, § 26, imm. 2 malillugu, peqqussut pillugu nalunaarut nr. 1674 af 16. 

december 2015 malillugu imarsiornerup isumannaatsuunissaa pillugu inatsisip Kalaallit 

Nunaannut atuutilersinneqarnissaa pillugu peqqussummi § 17, imm. 8, aamma § 21, imm. 2 

malillugit, umiarsuit uuttortarneqartarnerat pillugu inatsimmi nr. 203-imi, 18. maj 1977-

imeersumi, peqqussutikkut nr. 394-ikkut, 5. juli 1982-imeersukkut Kalaallit Nunaannut 

atuutilersinneqartumi, inatsisikkut nr. 857-ikkut, 23. december 1987-imeersukkut 

allanngortinneqartumi § 10 a malillugu, aamma imarsiornerup isumannaatsuunissaa pillugu 

inatsisip allanngortinneqarnera pillugu inatsisip, umiarsuarni inuttat pillugit inatsisip, 

aqqartartutut sulineq aamma aqqartartut atortui il.il. pillugit inatsisip aamma inatsisit 

assigiinngitsut allat kiisalu umiarsuit uuttortarneqartarnerat pillugu inatsisip 

atorunnaarsinneqarnera pillugit peqqussutip Kalaallit Nunaannut atuutilersinneqarnissaa 

pillugu peqqussut nr. 212, 23. marts 2005-imeersoq, peqqussut pillugu nalunaarut nr. 1738, 16. 

december 2015-imeersoq malillugu aqqartartutut sulineq aamma aqqartartut atortui il.il. pillugit 

inatsisip Kalaallit Nunaannut atuutilersinneqarnissaa pillugu peqqussummi § 22 malillugu, 

peqqussut pillugu nalunaarut nr. 827, 15. august 2019-imeersoq malillugu umiartorneq pillugu 

inatsisip Kalaallit Nunaannut atuutilersinneqarnissaa pillugu peqqussummi § 516 malillugu, 

aamma imarsiortunut atorfinitsitaanermi atugassarititaasut il.il. pillugit inatsisip Kalaallit 

Nunaannut atuutilersinneqarnissaa pillugu peqqussummi nr. […]-imi, […]-imeersumi § 516 

malillugu, aalajangersarneqarpoq: 

Piginnaatitaanerit inissinneqarnerat 

§ 1.  Piginnaatitaanerit, inatsisit tulliuttut malillugit erhvervsministerimut tunniunneqartut, 

Søfartsstyrelsimit suliarineqassapput, taamaattoq §§ 2 aamma 3 takukkit:  

1) Umiarsuarni inuttat pillugit inatsit.  

2) Imarsiornerup isumannaatsuunissaa pillugu inatsit.  

3) Umiarsuarnik uuttortaasarneq pillugu inatsit.  

4) Aqqartartutut suliaqarneq aamma aqqartartut atortut il.il. pillugit inatsit.  

5)  Umiartorneq pillugu inatsisit. 

6) Imarsiortunut atorfinitsitaanermi atugassarititaasut il.il. 

§ 2. Piginnaatitaanerit tulliuttut Søfartsstyrelsimut inissinneqassanngillat:  



 

 

1) Imarsiornerup isumannaatsuunissaa pillugu inatsimmi, kunngip peqqussutaatigut 

Kalaallit Nunaanut atuutilersinneqartumi, § 4, imm. 3 malillugu imarsiornermi 

ajunaarnerit il.il. pillugit misissuinerit pillugit malittarisassanik 

aalajangersaasinnaanermut piginnaatitaanerit.  

2) Imarsiornerup isumannaatsuunissaa pillugu inatsimmi, kunngip peqqussutaatigut 

Kalaallit Nunaannut atuutilersinneqarsimasumi, § 21, imm. 1, 5 aama 7, aamma § 26 

malillugit Ankenævn for Søfartsforhold pillugu pilersitsinissamik, taassuma 

siulittaasuanik, ilaasortaanik kiisalu siulittaasup sinniisuanik toqqaanissamik, aamma 

taassuma sulinissaanut malittarisassanik aalajangersaanissamik, kiisalu 

Skibstilsynsrådimik pilersitsinissamik, taassuma siulittaasuanik toqqaanissamik, 

taassuma ilaasortaanik aalajangersaanissamik aamma siunnersuisoqatigiit 

suleriaasissaanik aalajangersaanissamik piginnaatitaanerit.   

3) Umiartorneq pillugu inatsimmi, kunngip peqqussutaatigut Kalaallit Nunaannut 

atuutilersinneqarsimasumi, § 7 malillugu pujoorfinni nalunaaqutsiussat aamma 

allaffinni erfalasut pillugit qinnuteqaatit, nalunaarsuinerit, nungutitsinerit il.il. kiisalu 

qinnuteqaatit aamma nalunaarsuiffimmit takussutissiat tunniunneqartarnerinut akiliutit 

aalajangersarneqarnissaannut malittarisassiornissamut piginnaatitaanerit.  

4) Umiartorneq pillugu inatsimmi, kunngip peqqussutaatigut Kalaallit Nunaannut 

atuutilersinneqarsimasumi, § 482 malillugu misissuinissamut immikkut ittummik 

ataatsimiititaliarsuarmik pilersitsinissamut piginnaatitaanerit.   

§ 3.  Umiartorneq pillugu inatsimmi, kunngip peqqussutaatigut Kalaallit Nunaannut 

atuutilersinneqartumi, naak umiartorneq pillugu inatsimmi, kunngip peqqussutaa malillugu 

Kalaallit Nunaannut atuutilersinneqartumi, § 1 imaluunniit § 2 malillugit taamaaliornissamut 

piumasaqaatit atuutinngikkaluartut, umiarsuit nalunaarsorneqarnissaat pillugit 

aalajangiisinnaanerup umiarsuarnik nalunaarsuisartumit suliarineqarnissaanut § 14, imm. 2-mi 

oqaaseqatigiit pingajuat malillugu piginnaatitaaneq, taassumalu aalajangiinera allaffissornikkut 

oqartussaasumut allamut naammagittaalliuutigineqarsinnaanngilaq.  

Paasissutissanik nalunaarsuineq aamma ingerlatitseqqinneq 

§ 4.  Inatsisit § 1-imi taaneqartut allaffissornikkut ingerlanneqarneranni 

pisariaqartinneqartumik annertussusilimmik inuit aamma inatsisitigut pisinnaatitaasut 

pisussaatitaasullu pillugit Søfartsstyrelsi nalunaarsuissaaq aamma ingerlatitseqqissalluni.  

Taamaaliortoqarnissaanut immikkut ittumik najoqqutassani saneqqutsinissaq 

aalajangerneqarsimanngippat, nalunaarsuineq aamma ingerlatitseqqinneq pillugit 

inatsisiliornermi nalinginnaasumik aalajangersakkat atuutissapput.  

Naammagittaalliorsinnaaneq 

§ 5.  Umiarsuarmi inuttat pillugit inatsit, kunngip peqqussutaatigut Kalaallit Nunaannut 

atuutilersinneqartoq, malillugu Søfartsstyrelsip aalajangiinerit aalajangigai, allaffissornikkut 



 

 

oqartussanut qaffasinnerusunut saqqummiunneqarsinnaanngillat, taamaattoq imm. 2 aamma 3 

takukkit.  

Imm. 2.  Imarsiornermit inuussutissarsiuteqarnissamut uppernarsaat pillugu qinnuteqaammut 

itigartitsinerit pillugit aalajangiinerit, kiisalu umiarsuup saqisutut-, maskiinaqarfiani 

sulisussatut- aamma umiarsuarmi qaamiutut kiffartuussinissaq siunertaralugu, umiarsuarmi 

inuttanngornissamut uppernarsaammik qinnuteqaammut akuersissutit Ankenævnet for 

Søfartsforhold-imut saqqummiunneqarsinnaapput, taamaattoq itigartitsissut umiarsuarmi 

sulinissamut pingaaruteqartumik isigisinnaassutsimut- aamma tusaasinnaassutsimut 

tunngasumik tunngavilersugaappata, taamaaliortoqarsinnaanngilaq.  

Imm. 3.  Inuttat amerlassusissaasa aalajangersarneqarnerat pillugu aalajangiinerit, matumani 

umiarsuarni inuttat pillugit inatsimmi, kunngip peqqussutaatigut Kalaallit Nunaannut 

atuutilersinneqarsimasumi, § 4, imm. 2, § 5, § 6, imm. 3, § 9, imm. 2 aamma 3, § 10, imm. 2 

aamma 3, § 12, § 15, imm. 1, aamma § 18, imm. 2 malillugit, siuningaani aalajangersaanerit 

ilanngullugit, umiarsuaateqarfimmit pineqartumit imaluunniit umiartortut suliniaqatigiiffiannit, 

umiarsuarni inuttat pillugit inatsimmi, kunngip peqqussutaatigut Kalaallit Nunaannut 

atuutilersinneqarsimasumi, § 16 malillugu Ankenævnet for Søfartsforhold 

saqqummiunneqarsinnaapput.  

Imm. 4.  Umiarsuarni inuttat pillugit inatsimmi, kunngip peqqussutaatigut Kalaallit Nunaannut 

atuutilersinneqarsimasumi, § 15, imm. 2 malillugu siuningaani aalajangersaanerup 

itigartitsissutigineqarnera pillugu aalajangiinerit, taamaattoq Ankenævnet for Søfartsforhold-

imut saqqummiunneqarsinnaanngillat.  

Imm. 5.  Imm. 2 aamma 3 malillugit naammagittaalliorneq, aalajangiinerup 

nalunaarutigineqarnerata kingorna sapaatit akunneri 4 qaangiutsinnagit allakkatigut 

tunniunneqassaaq.  

Imm. 6.  Siuningaani aalajangersaaneq, Søfartsstyrelsimit suliarineqartoq, sapaatit akunneri 4 

qaangiutsinnagit Ankenævnet for Søfartsforhold-imut saqqummiunneqarsimatinnagu, 

siuningaani aalajangersaanermut naapertuuttumik inuttat amerlassusissaasa 

aalajangersarneqarnerat inaarutaasoq pillugu aalajangiineq, aalajangersaanermut 

pingaaruteqartumik piumasaqaataasimasut allanngortinneqarneri pisimappata, taamaallaat 

Ankenævnet for Søfartsforhold-imut saqqummiunneqarsinnaavoq.  

§ 6.  Imarsiornerup isumannaatsuunissaa pillugu inatsit, kunngip peqqussutaatigut Kalaallit 

Nunaannut atuutilersinneqarsimasoq, malillugu aalajangiinerit Søfartsstyrelsimit 

aalajangerneqarsimasut, allaffissornikkut oqartussaasumut qaffasinnerusumut 

saqqummiunneqarsinnaanngillat, taamaattoq imm. 2 takuuk.  



 

 

Imm. 2. Umiarsuaateqarfimmit pineqartumit aalajangiinerit tulliuttut Ankenævnet for 

Søfartsforhold-imut saqqummiunneqarsinnaapput:  

1) Imarsiornerup isumannaatsuunissaa pillugu inatsimmi, kunngip peqqussutaatigut 

Kalaallit Nunaannut atuutilersinneqarsimasumi § 16, imm. 4 malillugu umiarsuit 

tigummigallarneqarnissaat aamma nunalinnissamut inerteqquteqarnerit pillugit 

aalajangiinerit.  

2) Inatsit malillugu aalajangerneqartussatut, umiarsuarmut allagartat uppernarsaatit 

utertinneqarneri pillugit aalajangiinerit, kiisalu allagartat uppernarsaatit taamaattut 

nutarterneqarnissaat pillugit qinnuteqaatit itigartitsissutigineqarnerat pillugit 

aalajangiinerit.  

3) Umiarsuaateqarfiup ISM-imi piumasaqaatinik naammassinnissimaneranut 

uppernarsaatit utertinneqarneri pillugit aalajangiinerit, kiisalu takussutissiat taamaattut 

nutarterneqarnissaat pillugit qinnuteqaatit itigartitsissutigineqarnerannik 

aalajangiinerit.  

4) Umiarsuarnut ilaasartaatinut ro-ro-jusunut imaluunniit umiarsuit ilaasartaatit 

sukkasoorujussuit umiartornissaannut inerteqquteqarnerit pillugit aalajangiinerit.  

Imm. 3.  Imm. 2 malillugu naammagittaalliuutit, aalajangiinerup nalunaarutigineqarnerata 

kingorna sapaatit akunneri 4 qaangiutsinnagit allakkatigut tunniunneqarsimassapput.  Tamanna 

immikkut pissutissaqarpat, Ankenævnip piffissaliussaq pingaartissanagu aalajangersinnaavaa.  

§ 7.  Umiarsuarnik uuttortaasarneq pillugu inatsit, kunngip peqqussutaatigut Kalaallit 

Nunaannut atuutilersinneqarsimasoq, malillugu Søfartsstyrelsip aalajangiinerit aalajangigai, 

allaffissornikkut oqartussanut qaffasinnerusunut saqqummiunneqarsinnaanngillat.  

§ 8.  Aqqartartutut suliaqarneq aamma aqqartartut atortut il.il. pillugit inatsit, kunngip 

peqqussutaatigut Kalaallit Nunaannut atuutilersinneqarsimasoq, malillugu Søfartsstyrelsip 

aalajangiinerit aalajangigai, allaffissornikkut oqartussanut qaffasinnerusunut 

saqqummiunneqarsinnaanngillat, taamaattoq imm. 2 takuuk.  

Imm. 2.  Inuussutissarsiutigalugu aqqartartutut uppernarsaat pillugu qinnuteqaatit 

itigartitsissutigineqarneri pillugit aalajangiinerit, qinnuteqartup peqqissusaani pissutsinik 

tunngaveqartut, Ankenævnet for Søfartsforhold-imut saqqummiunneqarsinnaapput.  

Imm. 3. Imm. 2 malillugu naammagittaalliuut, aalajangiinerup nalunaarutigineqarnerata 

kingorna sapaatit akunneri 8 qaangiutsinnagit allakkatigut tunniunneqassapput. Tamanna 

immikkut pissutissaqarpat, Ankenævnip piffissaliussaq pingaartissanagu aalajangersinnaavaa.  

§ 9.  Umiartorneq pillugu inatsit, kunngip peqqussutaatigut Kalaallit Nunaannut 

atuutilersinneqarsimasoq, malillugu umiarsuarnik nalunaarsuisartup aamma Søfartsstyrelsip 



 

 

aalajangiinerit aalajangigaat, allaffissornikkut oqartussanut qaffasinnerusunut 

saqqummiunneqarsinnaanngillat, taamaattoq imm. 2 takuuk.  

Imm. 2.  Umiartorneq pillugu inatsimmi, kunngip peqqussutaatigut Kalaallit Nunaannut 

atuutilersinneqarsimasumi, § 154, imm. 1, § 187 aamma § 199 malillugit, umiarsuarnik 

peersitsineq, umiarsuup nunalinnissaanut inerteqquteqarneq aamma umiarsuarnik 

tigummigallaaneq pillugit Søfartsstyrelsip aalajangiinerit aalajangigai, Ankenævnet for 

Søfartsforhold-imut saqqummiunneqarsinnaapput.  

Imm. 3. mm. 2 malillugu naammagittaalliuut, aalajangiinerup nalunaarutigineqarnerata 

kingorna sapaatit akunneri 4 qaangiutsinnagit allakkatigut tunniunneqassapput. Tamanna 

immikkut pissutissaqarpat, Ankenævnip piffissaliussaq pingaartissanagu aalajangersinnaavaa. 

§ 10.  Imarsiortunut atorfinitsitaanermi atugassarititaasut il.il. pillugit inatsit, kunngip 

peqqussutaatigut Kalaallit Nunaannut atuutilersinneqartoq, malillugu Søfartsstyrelsip 

aalajangiinerit aalajangigai, allaffissornikkut oqartussamut qaffasinnerusumut 

saqqummiunneqarsinnaanngillat, taamaattoq imm. 2-miit 3 ilanngullugu aalajangersakkat 

takukkit.  

Imm. 2.  Imarsiortut aamma aalisartut umiarsuarmi kiffartuussinissamut naleqquttuunerat 

pillugu immakkut angallannermi nakorsat aalajangiinerit aalajangigaat, misissorneqartumit, 

umiarsuaateqarfimmit imaluunniit Søfartsstyrelsimit Ankenævnet for Søfartsforhold-imut 

saqqummiunneqarsinnaapput.  

Imm. 3.  Imarsiortup imaluunniit aalisartoq, peqqissuseq pillugu uppernarsaammik 

atuuttumik peqartup, Søfartsstyrelsimit nakorsami innersuunneqartumi nutaamik nakorsamit 

misissorneqarnissaa pillugu Søfartsstyrelsip aalajangiineq aalajangerneqartoq, pineqartumit 

imaluunniit umiarsuaateqarfimmit Ankenævnet for Søfartsforhold-imut 

saqqummiunneqarsinnaavoq. 

Imm. 4.  Imm. 2-miit 3 ilanngullugu naammagittaalliuut, aalajangiinerup 

nalunaarutigineqarnerata kingorna sapaatit akunneri 8 qaangiutsinnagit allaganngorlugu 

tunniunneqassaaq.  Tamanna pillugu immikkut ittumik pissutissaqarpat, 

naammagittaalliuutinik aalajangiisartut piffissaliussaq isiginngitsuusaarsinnaavaat.  

 

Atuutilerfissaa 

§ 11.  Nalunaarut ulloq [dato] atuutilissaaq.  

Imm. 2. Piginnaatitaanerit ilaasa Søfartsstyrelsimut inissinneqarnissaat aamma 

naammagittaalliorsinnaaneq il.il. pillugit Kalaallit Nunaanut nalunaarut nr. 279, 23. marts 

2020-imeersoq atorunnaarsinneqassaaq.  


